
 

 

 

 

 

 
 

 

  



 

i 
 

 

 

 

Sitipiri 29, 2020 

  

 

ᐆᒪ ᑐᓂᔭᖓ: 

 

ᒪᓕᒐᓕᐅᖅᑎ ᔪᐊᔾ ᕼᐃᒃᔅ  

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕ ᑲᒪᒋᔭᓕᒃ  

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ  

ᓄᓇᕗᒻᒥ ᒐᕙᒪᖓᑦ  

2019-20 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔩᑦ  

ᑖᒃᑯᐊ ᑭᒡᒐᖅᑐᕐᓗᒋᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ, 

ᖁᕕᐊᓱᑉᐳᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑖᒃᑯᓇᙵᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓂᑦ ᐊᒻᒪ ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ 

ᑮᓇᐅᔭᓕᕆᔾᔪᑏᑦ ᑲᑎᒪᔩᑦ ᐊᐅᓚᑕᖏᓐᓂᑦ ᑮᓇᐅᔭᐃᑦ ᐊᕐᕌᒍᖓᓐᓄᑦ ᐃᓱᓕᔅᓯᒪᔪᑦ ᒫᑦᓯ 31, 

2020.  

ᑖᒃᑯᐊ ᐅᓂᒃᑳᑦ ᑐᓂᔭᐅᔪᑦ ᒪᓕᔅᓯᒪᔪᑦ ᐃᓚᖓ ᑎᑎᕋᖅᓯᒪᔪᖅ 9(1) ᓄᓇᕗ ᐃᒥᐊᓗᓕᕆᓂᕐᒧᑦ 

ᐱᖁᔭᖅ.  

 

 

ᑎᐅᕆ ᑖᐱᓐ,  

ᑲᑎᒪᑎᑦᑎᔨ,  

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᕐᔪᐊᑦ 

ᐱᓕᕆᐊᖑᔪᒪᔪᓂ ᑎᑎᕋᒃᓯᒪᔪᖅ:  

ᐱᓕᕆᐊᔅᓴᖓ ᑖᒃᑯᐊ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ 

ᑲᒪᒋᔭᖃᕐᓗᑎᑦ ᒪᓕᒋᐊᖃᖅᑎᑦᑎᓪᓗᑎᒃᓗ ᒪᓕᒐᖅᑎᒍᑦ ᑲᒪᑦᑎᐊᕐᓗᑎᒃᓗ ᐊᑐᕐᓂᕐᒥᒃ ᐃᒥᐊᓗᖕᒥᑦ 

ᓄᓇᕗᒻᒥ.  

ᑲᒪᒋᔭᔅᓴᖏᑦ ᐱᔪᓐᓇᐅᑎᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑕ: 

1. ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖓ ᐊᑐᐊᒐᖏᓪᓗ, ᐊᓯᖏᑦ ᐱᖁᔭᒃᓴᓂᖔᖅᑐᓂ 

ᒪᓕᒃᑕᐅᖃᑦᑕᖅᑐᓂᒡᓗ ᑲᑎᒪᔩᑦ ᐃᓱᒪᓕᐅᖃᑦᑕᕆᐊᓖᑦ ᐊᐅᓚᓂᕆᔭᖏᓐᓂᒡᓗ.   

2. ᐱᖁᔭᕐᒥᑦ ᒪᓕᖏᑦᑐᒥᑦ ᒥᓂᔅᑕ ᑭᒡᓕᖃᖅᑎᑦᑎᕗᖅ, ᑲᑎᒪᔨᓪᓗ ᒪᓕᒋᐊᖃᖅᐳᑦ 

ᑭᒡᓕᖏᓐᓂ. 

3. ᑲᑎᒪᔩᑦ ᐊᐅᓚᑦᑎᔨᐅᓂᐊᖅᐳᑦ:  

a. ᐊᐅᓚᑦᓯᓂᕐᒥᑦ ᐱᔪᓐᓇᐅᑎᖃᖅᑎᖃᖅᑎᑕᐅᔪᓂᑦ.  

b. ᐊᐅᓚᑦᑎᓂᕐᓂ ᐱᖁᑎᖏᓐᓂᒃᓗ ᐱᔪᓐᓇᐅᑎᖃᖅᑎᑕᐅᔪᓂᑦ ᐃᒡᓗᖁᑎᖏᓐᓂ.  

c. ᖃᓄᐃᓕᖓᓂᖏᑦ ᓂᐅᕕᐊᑦᓴᖃᕈᓐᓇᕐᓂᖏᓐᓂᑦ ᐃᒥᐊᓗᓐᓂᑦ 

ᐃᒥᖅᑎᑦᓯᒍᓐᓇᕐᓂᖏᓐᓄᓪᓘᓐᓃᑦ ᐱᔪᓐᓇᐅᑎᓖᑦ ᐱᓕᕆᕝᕕᐅᔪᓂᑦ.  

4. ᑲᑎᒪᔩᑦ ᐃᒪᐃᑦᑐᓐᓇᖅᑐᑦ:  

a. ᐱᔪᓐᓇᐅᑎᑖᖅᑎᑦᑎᓗᑎᑦ, ᓄᑖᖑᕆᐊᖅᑎᑦᑎᓗᑎᒃ ᓅᑎᑦᑎᓗᑎᒃᓗ ᐱᔪᓐᓇᐅᑎᓂᑦ. 

b. ᑲᑎᒪᔾᔪᑕᐅᓚᐅᖅᑎᓪᓗᒍ, ᓄᖅᑲᖅᑎᓪᓗᒍ ᐅᕙᓗ ᐊᑐᕈᓐᓇᐃᓕᑎᑕᐅᓗᑎᑦ 

ᐱᔪᓐᓇᐅᑎᖓᓐᓂᑦ.  

c. ᖃᐅᔨᒃᑲᖅᐸᒃᓗᒍ ᒥᓂᔅᑕ ᐱᔾᔪᑎᓕᒫᓄᑦ ᐊᑐᐊᒐᒥ, ᐱᖁᔭᓂᑦ ᐊᒻᒪᓗ 

ᑲᒪᒋᔭᐅᓂᕆᔭᖑᖏᓐᓂᑦ ᓂᐅᕕᐊᒃᓴᖃᕐᓂᐅᕙᑦᑐᓕᒫᓂᑦ, ᑐᓂᓯᓂᖅ 

ᐃᒥᐊᓗᑦᑕᐅᔪᓂᓪᓗ ᐃᒥᐊᓗᐃᑦ.  

d. ᒪᓕᒐᓕᐅᕐᓂᕐᒥᑦ ᑎᓕᓯᔾᔪᑎᓕᐅᕐᓂᕐᒥᓪᓘᓐᓃᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕐᓂᐅᔪᓂᑦ.  

 

ᐱᔪᓐᓇᕐᓂᖅ: 

 ᐃᒥᐊᓗᓕᕆᓂᕐᒧᑦ ᐱᖁᔭᖅ, s.6 

ᑲᒪᒋᔭᔅᓴᖏᑦ ᐱᔪᓐᓇᐅᑎᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑕ 

ᐃᓚᖏᑦ ᐅᑯᐊᖑᔪᑦ: 2019-20 

ᐃᓚᒋᔭᐅᔪᑦ ᑲᑎᒪᔨᓄᑦ ᓂᕈᐊᖅᑕᐅᓯᐅᖑᕗᑦ ᐊᕐᕌᒍᓂ ᒪᕐᕉᖕᓂᑦ ᐃᓱᓕᕝᕕᖃᖅᑎᓪᓗᒋᑦ. 

ᑎᐅᕆ ᑖᐱᓐ, ᐃᒃᓯᕙᐅᑕᖅ, ᐃᖃᓗᐃᑦ 

ᑎᒃᑯᐊᖅᑕᐅᔪᖅ: ᒪᐃ 18, 2016  

ᑎᒃᑯᐊᖅᑕᐅᑲᓐᓂᖅᑐᖅ: ᒪᐃ 18, 2018 

ᑎᒃᑯᐊᖅᑕᐅᔪᖅ ᐃᒃᓯᕙᐅᑕᖅ: ᐊᑦᑑᕝᕙ 5, 2017 

ᒧᕌᓐᑕ ᐊᑖᑕᕼᐊᒃ, ᑲᑎᒪᔨ, ᖁᕐᓗᖅᑑᖅ 

ᑎᒃᑯᐊᖅᑕᐅᔪᖅ: ᐅᑐᐱᕆ 5, 2017  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓯᑎᐱᕆ, 10, 2019 

ᕌᐳᑦ ᔮᓐᒃ, ᑲᑎᒪᔨ, ᐃᖃᓗᑦᑑᑦᑎᐊᖅ 

ᑎᒃᑯᐊᖅᑕᐅᔪᖅ: ᒪᐃ 18, 2016 

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᒪᐃ 18, 2018  

ᕿᓚᒃ ᑯᓱᒐᒃ, ᑲᑎᒪᔨ, ᐃᖃᓗᐃᑦ 

ᑎᒃᑯᐊᖅᑕᐅᔪᖅ: ᐅᑐᐱᕆ 5, 2017 

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓯᑎᐱᕆ, 10, 2019 

ᓖᓴ ᓴᐅᓪᓗᐊᐱᒃ, ᑲᑎᒪᔨ, ᒥᑦᑎᒪᑕᓕᒃ/ᐃᖃᓗᐃᑦ 

ᑎᒃᑯᐊᖅᑕᐅᔪᖅ: ᓄᕕᐱᕆ 30, 2007  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓄᕕᐱᕆ 9, 2009  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓯᑎᐱᕆ 20, 2011  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓯᑎᐱᕆ 20, 2013  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᐊᑦᑑᕝᕙ 5, 2015  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᐅᑐᐱᕆ 5, 2017  

ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ: ᓯᑎᐱᕆ, 10, 2019 

ᑲᑎᒪᔩᑦ ᐱᓕᕆᐊᔅᓴᖏᑦ 

ᑎᐅᕆ ᑖᐱᓐ, (ᐃᒃᓯᕙᐅᑕᖅ) 

ᓄᓇᕗᒻᒥᐅᑕᐅᔪᖅ ᐊᕙᑎᓄᑦ (20) ᐊᕐᕌᒍᓄᑦ, ᑎᐅᕆ ᓄᓇᓕᖕᒧᑦ ᐊᖏᖅᓯᒪᓂᖃᖅᑎᐊᖅᑑᓪᓗᓂᑦ 

ᐱᔾᔪᔨᔪᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗᑦ ᑲᑎᒪᔨᖏᓐᓄᑦ. ᐃᖃᓗᐃᑦ 

ᓄᓇᓕᐸᐅᔭᖓᓂ ᑲᑎᒪᔨᖃᑕᐅᓯᒪᔪᖅ, ᑎᐅᕆ ᐱᔨᑦᑎᕋᖅᓯᒪᔪᖅ ᑕᒪᐃᓐᓂ ᐃᖃᓗᐃᑦ 

ᓄᓇᓕᐸᐅᔭᖓᓂ ᐊᒻᒪ ᓄᓇᕗᑦ ᒐᕙᒪᖓᑦᑕ ᑲᑎᒪᔨᕋᓛᖏᓐᓂ. ᐃᒃᓯᕙᐅᑕᕐᒧ 

ᑐᒡᓕᕆᔭᐅᓚᐅᖅᑐᖅ ᓄᓇᓕᐸᐅᔭᐅᑉ ᐱᕙᓪᓕᐊᔪᓕᕆᓂᕐᒧᑦ ᑲᒪᔨᕋᓛᖏᓐᓂᑦ 

ᐱᕙᓪᓕᐊᑎᑦᑎᓇᓱᐊᖅᐸᒃᑐᓂᑦ ᐃᖃᓗᐃᑦ ᓄᓇᓕᖓᓂ ᐱᕙᓪᓕᐊᔪᓕᕆᓂᕐᒧᑦ ᐱᕙᒌᔭᐅᑎᖓᓂ 

ᐊᒻᒪ ᓴᖅᑭᑕᐅᓵᓚᐅᖅᑐᖅ ᓄᓇᓕᐸᐅᔭᐅᑉ ᐅᐸᓗᖓᐃᔭᖅᓯᒪᔪᖅ ᐱᕙᒌᔭᐅᑎᖓᓂ. 

ᑲᒪᒋᔭᖃᓚᐅᖅᑐᖅ ᑲᑎᒪᔨᐅᕝᕕᖃᖅᑎᓪᓗᒍ ᐱᐅᓯᕚᓪᓕᖅᑎᑦᑎᓂᕐᒧᑦ ᓄᓇᓕᐸᐅᔭᒥ ᓄᓇᓖᑦ 

ᒪᑭᒪᔾᔪᑎᖏᓐᓂᒃ ᑲᒪᒋᔭᖃᖅᖢᓂᓗ ᐃᒡᓗᑭᒃᓴᕐᓂᕐᒧᑦ ᐃᓱᒫᓗᑕᐅᕙᒃᑐᓂᒃ. 

ᓄᓇᓕᖕᓂ ᐱᓕᕆᐊᕆᔭᕆᐊᖃᖅᑕᖏᓐᓂᒃ, ᓄᒃᑕᖃᑦᑕᖅᓯᒪᓪᓗᓂ ᓄᓇᕘᑉ ᕿᑭᖅᑖᓗᐊᓄᑦ, 

ᕿᑎᕐᒥᐅᑦ ᐊᒻᒪ ᑭᕙᓪᓕᖅ ᐊᕕᒃᑐᖅᓯᒪᓂᖏᓐᓄᑦ, ᑎᐅᕆ ᑐᑭᓯᐅᒪᓂᖃᑦᑎᐊᖅᑐᖅ ᓄᓇᓕᖕᒥᐅᑦ 

ᓄᓇᓕᖕᓂ ᐊᒃᓱᕈᕐᓇᖅᑐᓂᒃ ᖃᓄᖅᑑᕈᑎᒃᓴᓂᒡᓗ ᐊᒃᑐᐊᓂᖃᖅᑐᓄᑦ ᑲᒪᒋᔭᖃᑦᑎᐊᕐᓂᕐᒥᒃ 

ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒥᒃ. ᓄᓇᑦᑎᐊᕐᒥᑦ ᓄᓇᕗᒻᒥᓪᓗ ᐅᔭᕋᖕᓂᐊᕐᕕᓕᕆᔨᖕᓂ 

ᐃᓚᐅᓚᐅᙱᑎᓪᓗᒍ, ᐃᖅᑲᓇᐃᔭᓚᐅᖅᓯᒪᔪᖅ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖃᓗᖕᓂ. ᐊᒻᒪᐃᓛᒃ, ᑎᐅᕆ ᓇᖕᒥᓂᖃᖅᑐᖅ ᐊᐅᓚᑦᑎᓪᓗᓂᓗ ᓇᖕᒥᓂᖁᑎᕋᓛᖓᓂ 

ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔫᑉ ᓄᓇᓕᐸᐅᔭᖓᓂ. 

ᑎᐅᕆ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕈᑎᑖᖅᓯᒪᔪᖅ ᓯᓚᑦᑐᖅᓴᕐᕕᒡᔪᐊᕐᒥ ᓂᐅ ᐳᕋᓐᓱᐃᒃᒥᐅᓄᑦ 

(New Brunswick) ᕗᕆᑐᕆᒃᑕᓐᒥᐅᓄᓪᓗ (Fredericton), ᓂᐅ ᐳᕋᓐᓱᐃᒃᒥ, ᐃᓱᓕᑦᑎᓂᕐᒧᑦ 

ᐃᓕᓴᕆᔭᐅᔪᖅᖃᖅᖢᓂ ᐃᓄᓕᕆᓂᕐᒥᒃ Chaplain ᐊᕕᒃᑐᖅᓯᒪᓂᐅᔪᓂ ᓯᓚᑦᑐᖅᓴᕐᕕᖕᒥ 

ᓕᓇᒃᓯᕕᐅᒦᑦᑐᒥᑦ Lennoxville,  ᑯᐸᐃᒥ, ᐊᒻᒪ ᒪᓕᒐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐃᓱᓕᑦᑎᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᓯᒪᓪᓗᓂ Academy ᑲᓇᑕᒥ ᑯᐊᓄ ᐳᕈᒃᒻᒦᑦᑐᒥᑦ Corner Brook, 

ᓂᐅᕙᓐᓛᓐᒥ (Newfoundland). ᐃᖃᓗᒐᓱᖕᓂᕐᒥᒃ ᖁᕕᐊᒋᔭᖃᖅᑐᖅ, ᑯᑭᑦᑕᐹᕐᓂᕐᒥᒃ 

ᕼᐋᑭᕐᓂᕐᒥᒡᓗ. 

ᓖᓴ ᓴᐅᓪᓗᐊᐱᒃ 

ᓖᓴ ᐱᕈᖅᓴᔭᐅᓚᐅᖅᑐᖅ ᐸᖕᓂᖅᑑᖅ, ᓄᓇᕗᒻᒥ, ᑭᓯᐊᓂ ᒫᓐᓇ ᓄᓇᖃᓕᖅᑐᖅ ᐃᖃᓗᖕᓂ. 

2000-ᒥ, ᓖᓴ ᐃᖅᑲᓇᐃᔭᓕᓚᐅᖅᓯᒪᔪᖅ ᓄᓇᕗᑦ ᒐᕙᒪᖓᓐᓄᑦ. ᑕᐃᒪᖓᓂᑦ 

ᐃᓚᐅᓕᓚᐅᖅᑎᓪᓗᒍ ᓄᓇᕗᑦ ᒐᕙᒪᖓᓐᓄᑦ, ᓖᓴ ᐱᔨᑦᑎᕋᖅᑎᐅᓚᐅᖅᑐᖅ 

ᐊᐅᓚᖃᑦᑕᖅᑐᓕᕆᔨᓂᑦ, ᐃᖅᑲᓇᐃᔭᖅᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖃᓪᓗᐊᑕᖅᐸᒃᖢᓂ 

ᐊᒻᒪ ᑮᓇᐅᔭᓕᕆᔨᐅᓪᓗᓂ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐃᖃᓗᖕᓂ, 

ᓄᒃᑎᖅᑕᐅᓪᓗᓂᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᕿᑭᖅᑕᓂ ᐃᓕᓐᓂᐊᕐᕕᓕᕆᔨᖏᑦ ᒥᑦᑎᒪᑕᓕᖕᒥ. 

ᒫᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᓕᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᓄᒃᑕᖅᑎᐅᓪᓗᓂ ᐊᒻᒪ ᓄᖅᑲᖓᓂᐊᖅᑐᓄᑦ ᐊᒻᒪ ᑎᑎᕋᕐᕕᓕᕆᓂᕐᒧᑦ. 

ᒥᑦᑎᒪᑕᓕᖕᒥ, ᓖᓴ ᐃᓚᒋᔭᐅᓚᐅᖅᑐᖅ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ ᐊᒻᒪ 

ᐋᓐᓂᐊᖃᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᕋᓛᖏᓐᓂᒃ, ᓇᐅᑦᑎᖅᓱᖅᐸᒃᖢᓂ 

ᐊᖏᕈᑎᖃᖅᐸᒃᖢᓂᓗ ᐃᒥᐊᓗᖕᓂ ᑐᒃᓯᕋᐅᑎᓂᒃ ᓄᓇᓕᖕᓄᑦ. ᓖᓴ ᑎᒃᑯᐊᖅᑕᐅᓚᐅᖅᑐᖅ 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᓂᒃ ᑎᓯᐱᕆ 2007-ᒥ, ᒫᓐᓇᐅᔪᕐᓗ 

ᐊᕐᕕᓂᓕᖓᓂ ᑲᑎᒪᔨᐅᕝᕕᖃᓕᖅᑐᖅ.  

ᕿᓚᒃ ᑯᓱᒐᒃ 

ᕿᓚᒃ ᑯᓱᒐᖅ, ᑎᒃᑯᐊᖅᑕᐅᓚᐅᖅᑐᖅᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓄᑦ 2017−ᒥ,  ᒫᓐᓇ ᐃᖃᓗᖕᓂ ᓄᓇᖃᖅᑐᖅ, ᑲᖏᖅᖠᓂᕐᒥ ᐱᕈᖅᓴᓂᑰᓪᓗᓂ. ᕿᓚᒃ 

ᑐᑭᒧᐊᒃᑎᑦᑎᔨᐅᓚᐅᖅᑐᖅ ᐊᑐᓕᖅᑎᑦᑎᕙᓪᓕᐊᔪᓂ ᓄᓇᕗᑦ ᑐᙵᕕᒃ ᑎᒥᖓ ᑕᐃᒪᖓᓂᑦ 

2015-ᒥ, ᐃᖅᑲᓇᐃᔮᖃᖅᓯᒪᓂᑰᓪᓗᓂᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖓᓂ, ᓄᓇᕗᑦ 

ᒐᕙᒪᖓᓐᓂ ᐊᒻᒪ ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᓐᓂ.  

ᕿᓪᓚᖅ ᑲᑎᒪᔨᐅᖃᑕᐅᖃᑦᑕᖅᓯᒪᓂᑰᔪᖅ ᐊᕐᕌᒍᓄᑦ ᖁᓕᓪᓗ ᒪᕐᕉᒡᓗ (12), ᐃᓚᒋᓪᓗᒍ 

ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓂᒃ, ᖃᕆᓴᐅᔭᑎᒍᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖓᓂ 

ᐊᒻᒪ ᑭᕙᓪᓕᕐᒥᑦ ᐅᔭᕋᒃᑕᕆᐊᕐᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓂᒃ. 

ᐱᓕᕆᖃᑦᑕᖅᓯᒪᓂᑯᖏᑦ ᐊᒻᒪ ᓄᓇᓕᖕᓄᑦ ᐱᔨᑦᑎᖃᑦᑕᕐᓂᑯᖏᑦ ᐃᑲᔫᑎᖃᑦᑎᐊᖅᑐᑦ ᐊᒻᒪ 

ᐱᔭᕆᐊᑭᑦᑑᔭᖅᑎᑉᐸᐃᑦ ᐃᖏᕐᕋᑎᑦᑎᓂᕆᓲᖓᒍᑦᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓄᑦ. ᕿᓪᓚᖅ ᓄᓕᐊᖓᓗ ᑎᓃᔅ ᒪᕐᕉᖕᓂᒃ ᒪᒃᑯᒃᑑᖕᓂᒃ 

ᕿᑐᕐᖓᖃᖅᑑᒃ; ᐸᓂᖓ ᑕᐃᓗ ᐊᒻᒪ ᐃᕐᓂᖓ ᑎᓕᓐ.   

ᒧᕌᓐᑕ ᐊᑖᑕᕼᐊᒃ 

ᒧᕌᓐᑕ ᐊᑖᑕᕼᐊᒃ ᑐᑭᒧᐊᒃᑎᑦᑎᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᓄᑦ ᑕᐃᒪᖓᓂᑦ ᐅᑐᐱᕆ 2017-ᒥ.  ᐱᕈᖅᓴᔭᐅᓯᒪᔪᖅ ᖁᕐᓗᖅᑐᕐᒥ, ᒧᕌᓐᑕ ᐃᖅᑲᓇᐃᔮᓄᑦ 

ᐱᕚᓪᓕᖅᑎᑦᑎᔨᐅᔪᖅ ᓄᓇᓕᖕᒥ ᐊᕐᕌᒍᑦ ᐊᕐᕕᓂᓖᑦ ᒪᕐᕉᖕᓂ (7) ᐅᖓᑖᓂᑦ ᐊᒻᒪ ᒫᓐᓇ 

ᐊᑭᓕᖅᓱᖅᑕᐅᙱᒃᑲᓗᐊᖅᖢᓂ ᐃᑲᔪᖅᑎᐅᖃᑕᐅᓲᖅ ᐊᔾᔨᒌᙱᕈᓘᔭᖅᑐᓄᑦ ᐱᓕᕆᐊᒃᓴᓄᑦ, 

ᐃᓚᒋᓪᓗᒍ ᓇᑦᑎᖅ ᖁᕕᐊᓱᖃᑎᒌᒃᑐᑦ ᐊᒻᒪ ᖁᕕᐊᓱᒡᕕᖕᒥ ᑲᑎᒪᔨᕋᓛᖑᖃᑕᐅᓪᓗᓂ.  ᒧᕌᓐᑕ 

ᒫᓐᓇᐅᔪᖅ ᐱᔨᑦᑎᕋᖅᑐᖅ ᒪᐃᔭᐅᑉ ᑐᒡᓕᐊᓂ ᕼᐋᒻᒪᓚᒃᑯᑦ ᖁᕐᓗᖅᑑᕐᒥ. ᐃᓚᖏᑦ ᑲᑎᒪᔨᐅᑎᓪᓗᒍ 

ᐱᓕᕆᖃᑦᑕᕐᓂᑯᖏᑦ ᐃᓚᖃᖅᑐᑦ ᖁᕐᓗᖅᑐᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᖁᕐᓗᖅᑐᕐᒥ 

ᓄᓇᓕᖕᓂ ᐱᕙᒌᔭᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ.  

ᒧᕌᓐᑕ ᑭᒡᒐᖅᑐᐃᔨᐅᓚᐅᖅᓯᒪᓂᖓ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ 

ᕿᒥᕐᕈᔭᐅᓂᖃᖅᑎᓪᓗᒍ ᑲᑎᒪᔨᐅᖃᑕᐅᓪᓗᓂ 2010-2012-ᒧᑦ ᖃᐅᔨᒪᓂᖅᑖᕈᑎᒋᓯᒪᖕᒪᒍ 

ᐃᒥᐊᓗᓕᕆᓂᕐᒧᑦ ᐱᖁᔭᒃᓴᓕᐅᕐᓂᕐᒥᒃ, ᑕᐃᒫᒡᓗ ᖃᐅᔨᒪᓂᖃᓕᕐᓂᖓᓄᑦ 

ᐃᑲᔫᑎᖃᖅᑐᒻᒪᕆᐅᕗᖅ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓄᑦ. 

ᕌᐳᑦ ᔮᓐᑭ 

ᐹᑉ ᔮᖕᒃ ᕿᑎᕐᒥᐅᑕᐅᔪᖅ ᓄᓇᕗᒻᒥ 35 ᐊᕐᕌᒍᑦ ᐅᖓᑖᓄᑦ, ᐊᐅᓚᑦᑎᔨᒻᒪᕆᐅᓪᓗᓂᓗ ᓇᓄᖅ 

ᕿᔪᓕᕆᔨᓂᒃ ᐃᖃᓗᒃᑑᑦᑎᐊᒥ - ᐃᒡᓗᓕᐅᖅᑎ, ᑭᒃᑯᑐᐃᓐᓇᕐᓄ ᐊᖏᖃᑎᒌᒍᑎᒃᑰᖅᓯᒪᔪᓂ ᐊᒻᒪ 

ᐱᖁᑎᓂᒃ ᐊᐅᓚᑦᑎᓂᕐᒧᑦ ᐱᓕᕆᕝᕕᖕᒥ.  

ᐹᑉ ᐊᑭᓕᖅᓱᖅᑕᐅᙱᒃᑲᓗᐊᖅᖢᓂ ᐃᑲᔪᖃᑦᑕᖅᓯᒪᔪᖅ ᐃᖃᓗᒃᑑᑦᑎᐊᒥ ᑕᐃᒪᖓᓂᑦ 1994-ᒥ, 

ᐃᓚᒋᓪᓗᒋᑦ ᖃᑦᑎᕆᔨᐅᖃᑕᐅᓂᖅ, ᕼᐋᑭᖅᑎᕋᓛᓂ ᑲᒪᔨᐅᓂᕐᒥᒃ, ᐊᒻᒪ ᐃᑲᔪᖅᓱᐃᓂᕐᒥᒃ 

ᑮᓇᐅᔭᓕᐅᕋᓱᐊᕐᓂᕐᒥᒡᓗ ᐅᓄᖅᑐᓂ ᐊᔾᔨᒌᙱᕈᓘᔭᖅᑐᓂ ᒪᒃᑯᒃᑐᓄᑦ ᓄᓇᓕᖕᓄᓪᓗ 

ᐱᓕᕆᐊᒃᓴᓂᒃ.  ᓇᖕᒥᓂᕋᓛᖁᑎᖃᖅᖢᓂ ᐱᖁᑎᓂᒡᓗ ᓇᖕᒥᓂᖃᖅᖢᓂ, ᐹᑉ ᐊᑐᕐᓂᖃᖅᐳᖅ 

ᐱᒻᒪᕆᐅᔪᓂᒃ ᓇᖕᒥᓂᖃᕐᓂᕐᒧᑦ ᓄᓇᓕᖕᓄᓪᓗ ᐱᓕᕆᖃᑦᑕᖅᓯᒪᓂᑯᖏᓐᓂᒃ ᑲᑎᒪᔨᓄᑦ, ᐊᒻᒪ 

ᒪᐃ 2018-ᒥ ᑎᒃᑯᐊᖅᑕᐅᓚᐅᖅᖢᓂ ᐱᖃᑖᓂ ᑲᑎᒪᔨᐅᕝᕕᖕᒥᓂ. ᐹᑉ ᐊᓕᐊᓇᐃᒋᔭᖏᑦ 

ᐃᓚᖃᖅᑐᑦ ᖃᑕᙳᑎᖏᓐᓃᖃᑎᖃᕐᓂᕐᒥᒃ, ᓯᓚᒥ ᐱᓕᕆᕈᓘᔭᕐᓂᕐᒥᒃ ᐊᒻᒪ ᕿᔪᓕᕆᓂᕐᒥᒃ. 

 

ᐃᖅᑲᓇᐃᔮᖓᑦ ᑲᑎᒪᔩᑦ 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ (NLLB) ᑭᒃᑯᑐᐃᓐᓇᕐᓄᑦ 

ᒪᓕᒋᐊᓕᓕᕆᓂᕐᒧᑦ ᑎᒥᐅᔪᖅ ᓴᖅᑭᑕᐅᓪᓗᓂ ᑕᐃᑰᓇ ᓄᓇᕗᒻᒥ ᐃᒥᐊᓗᖕᓄᑦ ᐱᖁᔭᕐᒥ. ᑲᑎᒪᔩᑦ 

ᐱᓇᐊᖅᑕᖓᑦ, ᐱᔭᒃᓴᑦ ᐱᔪᓐᓇᕐᓂᕆᔭᐅᔪᓪᓗ ᓇᓗᓇᐃᖅᑕᐅᕙᒌᖅᓯᒪᕗᑦ ᑕᕝᕙᓂ ᐅᓂᒃᑳᓕᐊᒥᑦ 

ᐋᖅᑭᒃᓯᒪᕗᓪᓗ ᐃᓚᖓ 6−ᒥᑦ ᐃᒥᐊᓗᕆᓂᕐᒧᑦ ᐱᖁᔭᖓᓂ. ᐅᑐᐱᕆ 2019−ᒥ ᐱᒋᐊᕐᓗᒍ, 

ᑲᑎᒪᔩᑦ ᐱᓕᕆᐊᒃᓴᖃᕐᓂᐊᓕᕐᒪᑕᑕᑦᑕᐅᖅ ᓱᕐᕋᖕᓇᖅᑐᓕᕆᓂᕐᒧᑦ ᐱᔪᓐᓇᐅᑎᑖᖅᑎᑦᑎᓂᕐᒥᒃ. 

ᐃᓚᒍᑖ 13 ᐊᒻᒪ 16ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᖅᓇᓗᓇᐃᖅᓯᓯᒪᔪᖅ ᑲᑎᒪᔩᑦ ᖃᓄᖅ 

ᐱᔭᒃᓴᖃᕐᒪᖔᑕ (ᐃᓗᓕᖏᑦ ᒪᒃᐱᖅᑐᒐᖅ 7−ᒦᑐᑦ ᑕᕝᕙᓂ ᐅᓂᒃᑳᒥ). 

ᐃᒥᐊᓗᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ, ᑲᑎᒪᔩᑦ ᐱᓕᕆᐊᒃᓴᖃᑦᑐᑦ ᐊᐅᓚᑦᑎᓂᕐᒥᒃ 

ᐱᔪᓐᓇᐅᑎᑖᖅᑎᑉᐸᒃᑕᖏᑕ ᑎᒍᒥᐊᖅᑎᖏᓐᓂᒃ, ᐊᐅᓚᑦᑎᑦᑎᐊᕐᓂᕐᒥᒃ ᓱᓇᒃᑯᑖᖁᑎᖏᓐᓂᒃ 

ᓂᐅᕕᕐᕕᒋᔭᐅᔪᓂ, ᐊᒻᒪ ᐃᒥᕐᕕᐅᒍᑎᒃ ᐃᒡᓗᕐᔪᐊᖁᑎᖓ ᖃᓄᐃᒻᒪᖔᖅ ᑖᒃᑯᓇᓂ 

ᐃᒥᕐᕕᐅᔪᓐᓇᖅᑎᑕᐅᔪᓂ. ᑕᒪᒃᑯᐊ ᐱᓕᕆᐊᒃᓴᐅᔪᑦ ᑲᔪᓯᒋᐊᕈᑎᒃᓴᖏᓐᓄᑦ, ᐱᖁᔭᖅ 

ᐱᔪᓐᓇᖅᑎᑦᑎᖕᒪᑦ ᑲᑎᒪᔩᑦ ᑐᓂᓯᔪᓐᓇᖅᖢᑎᒃ, ᓄᑖᖑᕆᐊᖅᑎᑦᑎᔪᓐᓇᖅᖢᑎᒃ ᐊᒻᒪ 

ᓅᑦᑎᔪᓐᓇᖅᖢᑎᒃ ᐱᔪᓐᓇᐅᑎᓂᒃ, ᐊᒻᒪ ᐸᓯᒃᖠᖅᑕᐅᓇᓱᐊᕐᓂᕐᒧᑦ ᓱᓕᔪᖅᓯᐅᕐᓗᑎᒃ 

ᓈᓚᖕᓂᖃᕈᓐᓇᓲᖑᓪᓗᑎᒃ ᐊᖅᓵᖅᓯᔪᓐᓇᖅᐸᒃᖢᑎᒃ ᓄᖅᑲᖅᑎᑦᑎᔪᓐᓇᖅᖢᑎᒡᓗ ᐱᔪᓐᓇᐅᑎᒥᒃ 

ᑐᓂᓚᐅᖅᓯᒪᔭᕋᓗᐊᒥᓂᒃ.  

ᑲᑎᒪᔩᑦ ᐅᓂᒃᑳᕆᐊᖃᓲᖑᔪᑦ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᐊᒻᒪ ᒥᓂᔅᑕᒧᑦ ᐅᖃᐅᔾᔨᒋᐊᖅᑎᐅᕙᒃᑭᕗᑦ ᐊᑐᐊᒐᐃᑦ 

ᒥᒃᓵᓄᑦ, ᒪᓕᒐᐃᑦ ᐊᒻᒪ ᑎᑎᖅᑲᓕᕆᓂᒃᑯᑦ ᖃᓄᐃᔾᔪᑕᐅᔪᕕᓂᕐᓂᒃ ᐱᔾᔪᑎᖃᖅᑐᑦ 

ᓂᐅᕐᕈᑎᖃᕐᓂᕐᒥᒃ, ᐊᐅᓪᓚᖅᑎᑦᑎᓂᕐᒥᒃ ᐊᒻᒪ ᓂᐅᖅᑲᖅᑕᐅᕙᖕᓂᖓᓂ ᐃᒥᐊᓗᒃ.  

ᑲᑎᒪᔩᑦ ᐱᓇᓱᐊᖅᑕᖓᑦ ‘ᐱᒻᒪᕆᐅᑎᑕᐅᓗᓂ ᐊᕙᑎᖓᑦ ᐃᑲᔪᖅᐸᒃᑲᒥᑦ ᐊᑐᐊᒐᓕᐅᖅᐸᒃᖢᑎᒡᓗ 

ᒪᓕᒐᖅᑎᒍᑦ ᐱᔭᒃᓴᕆᓗᓂᐅᒡᓗ ᐊᑐᖅᑕᐅᓂᖓ ᐃᒥᐊᓗᒃ’ ᓄᓇᕗᒻᒥᑦ. ᑲᑎᒪᔩᑦ 

ᐱᓕᕆᐊᖃᖅᐸᒃᑲᒥᑦ ᐱᔪᓐᓇᐅᑎᖃᖅᑎᓄᑦ ᐱᔭᒃᓴᖃᖃᑎᒌᒃᐸᒃᖢᑎᒃ ᐱᓇᓱᐊᖅᑕᒥᓄᑦ, 

ᐊᐅᓚᑎᕙᒡᓗᑎᒡᓗ ᐃᓅᖃᑎᖃᑦᑎᐊᖅᐸᒡᓗᑎᑦ ᓇᖕᒥᓂᖃᑎᖃᖅᑎᓄᑦ ᑲᑐᔾᔨᖃᑎᒌᓄᓪᓗ 

ᐱᔪᓐᓇᐅᑎᑖᖅᑎᑦᑎᖃᑦᑕᕋᒥ.  

ᑲᑎᒪᔩᑦ ᑎᓴᒪᐃᖅᓱᖅᖢᑎᒃ ᑲᑎᒪᒐᔪᒃᐳᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖏᓐᓄᑦ ᑲᒪᔪᓐᓇᖁᓗᒋᑦ 

ᓇᖕᒥᓂᖃᖅᑎᓄᑦ, ᑐᒃᓯᕋᖅᑐᓄᑦ, ᐃᓗᓕᖏᓐᓂᑦ ᑐᓂᓯᕙᒃᖢᑎᒡᓗ ᓯᕗᓂᐊᓂ. ᑲᑎᒪᓂᔅᓴᕐᒥᑦ 

ᐅᓪᓗᖓᓐᓂᑦ ᐋᖅᑭᔅᓯᓯᒪᔪᑦ ᒫᑦᓯᐅᓕᕋᐃᑉᐸᑦ ᐊᕐᕌᒍᑕᒫᑦ ᐱᔪᓐᓇᐅᑎᖏᓐᓂᑦ ᓄᑖᕈᕆᐊᖅᑎᑕᔪᓂᑦ 

ᐊᖏᖅᑕᐅᓂᐊᕐᒪᖔᑕᓘᓐᓃᑦ ᐊᕐᕌᒎᓂᐊᖅᑐᒧᑦ ᑮᓇᐅᔭᑦ ᐊᕐᕌᒍᖓ ᓄᑖᖅ ᐱᒋᐊᖅᑎᓪᓗᒍ, ᑖᓐᓇ 

ᐱᔪᓐᓇᐅᑎᑖᖅᑐᑦᑎᓂᕐᒧᑦ ᐊᕐᕋᒍᒋᔭᐅᒻᒥᒻᒪᑦ. 2019-20 ᐊᕐᕌᒍᖏᓐᓂᑦ, ᑲᑎᒪᓂᖃᓚᐅᖅᑐᑦ ᔫᓂ 

ᐊᒻᒪ ᐅᑐᐱᕆ 2019−ᒥ, ᔮᓐᓄᐊᕆ ᐊᒻᒪ ᒫᑦᓯ 2020-ᒥᑦ. 

ᑲᔪᓰᓐᓇᖅᑐᑦ ᐱᓯᓂᓯᐅᔪᑦ ᓲᕐᓗ ᑐᒃᓯᕋᖅᑐᑦ ᐊᓯᔾᔨᕈᑎᓄᑦ ᐃᑲᕐᕋᖏᓐᓂ ᐊᐅᓚᓂᖏᑕ, 

ᐊᖏᖅᑕᐅᓇᓱᒃᑐᑦ ᓂᐅᕕᕈᒪᓪᓗᑎᒃ ᖃᓄᐃᑦᑑᓂᖏᓐᓂ ᐃᒥᐊᓗᐃᑦ ᓂᐅᕕᐊᒃᓴᕆᔭᐅᙱᑦᑐᑦ 

ᒐᕙᒪᒃᑯᑦ ᐃᒥᐊᓗᖃᕐᕕᖏᓐᓂ, ᐊᖏᖅᑕᐅᓇᓲᑏᓪᓗ ᐊᔾᔨᐅᙱᑦᑐᓄᑦ ᖃᓄᐃᓕᐅᕈᑎᓄᑦ 

ᐱᔪᓐᓇᐅᑎᑦ ᑲᒪᒋᔭᐅᖃᑦᑕᖅᑐᑦ ᐃᕐᖐᓐᓈᕈᑎᒃᑯᑦ ᐊᑐᕆᐊᖃᕌᖓᑦ.  

ᓄᓇᕗᒻᒥᑦ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᓂᕐᒧᓗ ᑲᑎᒪᔩᑦ ᐱᓕᕆᐊᕆᔭᖃᓚᐅᕐᒥᔪᑦ 

ᑭᒃᑯᑐᐃᓐᓇᕐᓂᑦ ᖃᐅᔨᓇᓱᒃᑕᖃᕐᓂᕐᒥᑦ ᔭᓄᐊᕆ 2020−ᖑᑎᓪᓗᒍ, ᐃᓱᒫᓘᑎᖃᕐᖢᑎᒃ 

ᑐᒃᓯᕋᕐᑕᐅᔪᒥᑦ ᐃᖃᓗᖕᓂᑦ ᒪᕐᕈᖕᓂᑦ ᐃᒥᐊᓗᒃᑖᕈᓐᓇᐅᑎᒥᑦ. 

ᐋᖅᑭᒃᑕᐅᓂᖓ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑲᑎᒪᔩᑦ ᐃᑭᐊᖅᑭᕕᖓ 

2019-20−ᒥᑦ, ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓗ ᑲᑎᒪᔨᖏᑦᑕ ᐃᑭᐊᕿᕕᖓ 

ᓄᑖᙳᕆᐊᖅᑕᐅᓚᐅᕐᐳᖅ ᐱᖃᓯᐅᑎᑎᑕᐅᓪᓗᑎᒃ ᑐᑭᓕᐅᕆᓂᕐᒧᑦ ᑎᓕᓯᔾᔪᑕᐅᔪᓄᑦ, ᒥᓂᔅᑕᐅ 

ᑎᓕᔨᔾᔪᑎᖏᑦ, ᑎᑎᕋᖅᑕᐅᓯᒪᔪᑦ ᐃᓱᒪᒃᓴᖅᓯᐅᖅᑕᐅᔪᑦ ᓄᑖᒧᑦ ᓴᕿᔮᒐᒃᓴᒧᑦ ᓈᓚᖕᓂᐅᓂᐊᕐᑐᖅ, 

ᐊᒻᒪᓗ ᑐᓴᐅᒪᖃᑦᑕᐅᑎᓂᕐᒧᑦ ᒪᓕᒋᐊᓖᑦ ᑲᒪᒋᔭᖃᕐᓂᐅᒧᑦ ᐱᔪᓐᓇᐅᑎᑖᕈᑎᓄᑦ. 

ᐸᓯᒃᖠᖅᑕᐅᓇᓱᒡᓗᓂ ᓱᓕᔪᖅᓯᐅᕐᓂᕐᒧᑦ ᓈᓚᖕᓂᖃᕐᓂᖅ 

ᖃᑯᑎᒃᑯᓚᐅᓱᖓᖅ, ᑲᑎᒪᔩᑦ ᐅᖃᐱᓘᑕᐅᔪᕕᓂᕐᓂᒃ ᑲᒪᒋᔭᖃᓚᐅᓱᖓᓲᑦ ᐃᒥᐊᓗᓕᕆᓂᕐᒧᑦ 

ᐱᖁᔭᐃᑦ ᒪᓕᒃᑕᐅᒐᓗᐊᕐᒪᖔᑕ ᐊᔭᐅᖅᑐᐃᔨᒧᑦ, ᖃᓄᑐᐃᓐᓇᖅ ᐃᒥᐊᓗᓕᕆᓂᕐᒧᑦ ᐱᖁᔭᖅ 

ᓱᕋᒃᑕᐅᓐᓂᕌᖓᑦ ᐅᕝᕙᓘᓐᓃᑦ ᐊᑐᐊᒐᓕᐊᖑᓯᒪᔪᑦ ᐃᒥᐊᓗᓕᕆᓂᕐᒧᑦ 

ᓈᒻᒪᙱᓕᐅᕈᑎᖃᖅᑐᖃᕐᓂᖅᐸᑦ ᐱᔪᓐᓇᐅᑎᑖᖅᑎᑕᐅᓯᒪᓗᓂ. ᑕᒪᒃᑯᐊ ᐱᓪᓗᒋᑦ, ᒪᓕᓪᓗᒋᑦ 

ᐊᑐᕆᐊᓖᑦ ᑎᑎᕋᖅᓯᒪᔪᖅ ᐃᓚᖓ 6(2)(a) ᐃᒥᐊᓗᓕᕆᓂᕐᒧᑦ ᐱᖁᔭᖅ, ᑐᑭᒧᐊᒍᑕᐅᔪᖅ 

ᐊᐅᓚᑦᑎᓂᕐᒥᑦ ᐊᒻᒪ ᖃᓄᐃᓕᐅᕆᐊᖃᕐᓂᖏᓐᓂᑦ ᐱᔪᓐᓇᐅᑎᖃᖅᑎᑕᐅᔪᓂᑦ 

ᐃᒥᐊᓗᖃᕈᓐᓇᓂᕐᒥᑦ, ᑲᑎᒪᔩᑦ ᓵᖓᓃᒋᐊᖃᖃᑦᑕᖅᑐᑦ ᐱᔪᓐᓇᐅᑎᑖᖅᑎᑕᐅᓯᒪᔪᑦ 

ᐱᔪᓐᓇᐅᑏᖅᑕᐅᔪᒪᙱᔾᔪᑎᒥᓂᒃ, ᐊᑐᕈᓐᓇᐃᓕᑎᑕᐅᑉᐸ ᐱᔪᓐᓇᐅᑎᒋᔭᒻᒥᓂᒃ, 

ᓄᖅᑲᖅᑎᑕᐅᑎᓪᓗᒍ ᐅᕙᓗ ᖃᓄᐃᑦᑐᔅᓴᐅᓕᕐᒪᖔᑕ ᐋᖅᑭᔅᓱᐃᔾᔪᑕᐅᔪᓂᑦ ᐊᒻᒪ/ᐅᕙᓗ 

ᐊᑭᓕᕋᔅᓴᓂᑦᑎᑕᐅᑎᓪᓗᒍ ᒪᓕᓪᓗᒋᑦ ᑎᑎᕋᖅᓯᒪᓂᖓᑕ ᐃᓚᖓ 35ᒥᑦ 37ᒧᑦ ᑖᒃᑯᓇᓂ 

ᐃᒥᐊᓗᓕᕆᓂᕐᒧᑦ ᐱᖁᔭᕐᒥᑦ.  

ᐅᖓᑖᓅᓕᖅᑐᖅ ᑭᖑᓂᑦᑎᓐᓂ ᐊᕐᕌᒍᒐᓴᖕᓂ, ᖃᔅᓯᐅᓂᖏᑦ ᐊᑐᑦᑎᐊᙱᑦᑐᑦ 

ᐱᔪᓐᓇᐅᑎᖃᖅᑎᓄᑦ ᓴᖅᑭᑕᐅᓯᒪᔪᓂᒃ ᑲᑎᒪᔨᓄᑦ ᐅᓄᕈᓐᓃᕆᐊᖅᓯᒪᕐᔪᐊᖅᑐᑦ. ᑮᓇᐅᔭᓕᕆᓂᐅ 

ᐊᕐᕌᒍᖓ 2019−29−ᒥᕐ, ᑲᑎᒪᔩᑦ ᒪᕐᕈᖕᓂᑦ ᐃᖅᑲᖅᑐᖅᑕᐅᓚᐅᕋᓂ ᐴᖅᑕᐅᓯᒪᓂᐊᕐᒪᖔᑦ 

ᖃᐅᔨᓇᓱᐊᕐᓂᖃᓚᐅᕐᑐᑦ ᐊᒻᒪᓗ ᐊᑕᐅᓯᕐᒥᑦ ᓄᖃᖅᑎᑕᐅᔪᖃᕐᓯᒪᔪᖅ ᖃᐅᔨᓇᓱᒃᑕᖃᕐᓂᕐᒧᑦ 

ᐅᑐᐱᕆ 2020−ᒥᑦ. 

ᐃᓂᖓ. ᐃᐊᒃᔅ ᐃᒥᕐᕕᐊ, ᐃᓂᖓ #570 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᓱᓕᔪᖅᓯᐅᖅᖢᑎᒃ 

ᓈᓚᖕᓂᖃᓚᐅᖅᓯᒪᔪᑦ ᐅᑐᐱᕆ 27, 2019−ᖑᑎᓪᓗᒍ ᐃᓱᒪᒃᓴᖅᓯᐅᕈᑎᖃᕆᐊᖅᑐᖅᖢᑎᒃ 

ᐃᒥᐊᓗᓕᕆᓂᕐᒧᑦ ᐱᖁᔭᖅ ᓯᖁᒥᑕᐅᓐᓂᕐᒪᖔᖅ ᐊᑐᐊᒐᙱᓪᓘᓃᑦ ᐃᐊᒃᔅ ᐃᒥᕐᕕᐊ #570, 

ᐃᖃᓗᖕᓃᑐᖅ, ᑎᒍᒥᐊᖅᑎᐅᔪᖅ ᐱᔪᓐᓇᐅᑎ #003−ᒥᒃ.  

ᓈᓚᖕᓂᖃᖅᑎᓪᓗᒋᑦ, ᐱᔪᓐᓇᐅᑎᖃᖅᑎ ᐸᓯᔭᒃᓴᐅᖏᓐᓂᕋᐃᓚᐅᖅᑐᑦ ᒪᕐᕉᖕᓂᑦ ᐃᒥᐊᓗᕆᓂᕐᒧᑦ 

ᐱᖁᔭᖓᓂ ᓱᕋᐃᑎᓪᓗᒋᑦ ᐅᕙᙵ: 1) ᓂᐅᕕᐊᒃᓴᖃᕐᓂᖅ ᐊᖓᔮᕐᑐᒧᑦ, ᐊᒻᒪᓗ; 

2)ᐱᔪᓐᓇᐅᑎᑖᕐᑎᑦᑎᓂᖅ ᐊᖓᔮᕐᑐᒥᑦ ᐱᒧᓐᓇᐅᑎᖃᕐᑐᒦᑎᑦᑎᓂᖅ.  ᐊᓂᒍᐊᓂᒃᐸᑉ 

ᑭᖑᕙᖅᓯᒪᔪᒥᑦ ᐱᕙᓪᓕᐊᓂᕐᒥᑦ, ᑲᑎᒪᔩᑦ ᓇᓗᓇᐃᔭᓚᐅᕐᑐᑦ ᐱᔪᓐᓇᐅᑎᓖᑦ ᑲᒪᒋᔭᖃᕐᓂᖏᓐᓂᑦ 

ᐱᖁᔭᒥᑦ ᓱᕋᐃᓂᕐᒥᑦ ᑲᖐᒋᔭᐅᒃᐸᑦ. 

ᐋᒌᓯ 1 2020−ᖑᑎᓪᓗᒍ, ᑲᑎᒪᔩᑦ ᐊᖏᓚᐅᕐᑐᑦ ᑲᑐᔾᔨᖃᑎᖃᕈᓐᓇᕐᓂᕐᒥᑦ ᐱᔪᓐᓇᐅᑎᓕᖕᓂᑦ 

ᐊᒻᒪᓗ ᐃᒥᐊᓗᖕᒧᑦ ᒪᓕᒐᓂᑦ ᐊᑐᑦᑎᐊᕐᑎᑦᑎᓂᕐᒧᑦ ᐱᔪᑎᖃᕐᖢᑎᒃ ᓈᒻᒪᓛᒥᑦ ᓱᒋᐊᕐᑕᐅᓂᕐᒧᑦ 

ᐊᒻᒪᓗ ᐊᑐᓕᖅᑎᑕᐅᓪᓗᑎᒃ ᐱᒋᐊᕐᑎᑕᐅᔪᒥᑦ ᑲᑎᒪᔨᓂᑦ ᐱᓇᓱᐊᕈᓯᕐᓄᑦ ᒪᕐᕈᖕᓄᑦ 

ᓄᖃᖅᑎᑕᐅᓚᐅᑲᒡᓗᑎᒃ ᐃᐅᒃᔅ ᐃᒥᕐᕕᐊᓂᑦ, ᐃᓕᖓ 510 ᐊᒻᒪᓗ ᐊᑐᕆᐊᓖᑦ ᐱᐅᕕᕐᑎᓄᑦ 

ᓇᓗᓇᐃᔭᒃᑲᓐᓂᖁᓪᓗᒋᑦ ᐊᒻᒪᓗ ᐊᖏᔪᖄᖓ ᐱᔭᕇᖅᓯᑎᑕᐅᓗᑎᑦ ᐱᓕᕆᐊᒃᓴᖅ 6-ᒥᑦ 

ᐱᓕᒻᒪᒃᓴᕐᓂᕐᒧᑦᓂᕿᓕᕆᓂᕐᒧᑦ ᓂᐅᖃᒐᓕᕆᓂᕐᒧᓗ ᐊᖏᔪᖃᖏᑦ.  

5514 ᓄᓇᕗᑦ ltd. (o/a The Snack) 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᓱᓕᔪᖅᓯᐅᖅᖢᑎᒃ 

ᓈᓚᖕᓂᖃᓚᐅᖅᓯᒪᔪᑦ ᐅᑐᐱᕆ 27, 2019−ᖑᑎᓪᓗᒍ ᐃᓱᒪᒃᓴᖅᓯᐅᕈᑎᖃᕆᐊᖅᑐᖅᖢᑎᒃ 

ᐃᒥᐊᓗᓕᕆᓂᕐᒧᑦ ᐱᖁᔭᖅ ᓯᖁᒥᑕᐅᓐᓂᕐᒪᖔᖅ ᐊᑐᐊᒐᙱᓪᓘᓃᑦ ᓖᔾᔭᓐ 5514 

ᒪᒃᐲᖓᑎᑕᐅᓪᓗᓂ ᐃᖏᕐᕋᐃᓐᓇᕐᓂᕐᒪᑦ, ᐃᖃᓗᖕᓂ, ᑎᒍᒥᐊᖅᑎᐅᔪᖅ ᐱᔪᓐᓇᐅᑎ #031−ᒥᒃ.  

ᓯᓚᑖᓂᖔᕐᑐᑦ ᑐᓂᓯᓚᐅᑐᑦ ᐊᖏᖃᑎᒌᒍᑎᒥᑦ ᑕᐃᒍᖅᑕᐅᔪᓂᑦ ᐃᓱᒪᒋᔭᖃᑦᑎᐊᕐᓗᑎᒃ ᐊᑕᐅᓯᕐᒥᑦ 

ᐱᖁᔭᒥᑦ ᓱᕋᐃᔪᒥᑦ ᐱᔾᔪᑎᒋᔭᐅᓪᓗᓂ ᐃᒥᐊᓗᓕᕆᓂᕐᒧᑦ ᐱᖁᔭᒃᓴᖅ ᐱᔪᓐᓇᐅᑎᑖᕐᑎᑦᑎᓂᕐᒧᑦ 

ᐊᖓᔮᕐᑐᒥᑦ ᐃᒥᕐᕕᖕᒦᑎᑦᑎᓂᕐᒥᑦ ᐊᒻᒪᓗ. ᑲᑐᔾᔨᖃᑎᖃᕐᓂᕐᒧᑦ ᑐᒃᓯᕋᐅᑎᒥᑦ ᑲᒪᒋᔭᐅᕗᖅ 

ᐱᖃᓯᐅᑎᓗᒍ ᐊᑭᓕᒃᓴᒥᑦ $2000−ᒥᑦ, ᐊᑐᕆᐊᖃᕐᖢᓂ ᖃᒪᒋᔭᐅᔭᕆᐊᖃᕐᓂᕐᒥᑦ ᐅᓐᓄᐊᒃᑯᑦ, 

ᐊᒻᒪᓗ ᐱᔪᓐᓇᐅᑎᑖᒃᑲᓐᓂᕆᐊᖃᕐᓂᕐᒥᑦ ᐃᒥᐊᓗᓕᕆᕙᒃᑐᓂᑦ. ᑲᑎᒪᔩᑦ ᐊᖏᓚᐅᕐᑐᑦ 

ᑲᑐᔾᔨᖃᑎᖃᕐᓂᕐᒧᑦ ᑐᒃᓯᕋᐅᑎᓂᑦ ᑲᑎᒪᔾᔪᑕᐅᓕᖅᐸᑦ.  

 

ᑲᑎᒪᔩᑦ ᐱᔭᔅᓴᖏᑦ ᓱᕐᕋᓇᖅᑐᑦ ᐱᓪᓗᒋᑦ 

2019−20−ᐅᑎᓪᓗᒍ, ᓄᓇᕗᑦ ᐃᓕᔭᐅᓚᐅᕐᐳᖅ ᐊᕐᕌᒍᒥᑦ ᒪᕐᕈᒋᔭᖓᓂᑦ ᓱᕐᕋᖕᓇᖅᑐᓕᕆᓂᕐᒧᑦ 

ᐱᖁᔭᓕᐅᕐᓂᕐᒧᑦ. ᐱᖁᔭᖅ, ᑲᔪᓯᑎᑕᐅᓚᐅᕐᑐᖅ 2018−ᒥᑦ, ᒪᓕᒐᑎᒍᑦ 19−ᓂᑦ ᐊᕐᕌᒍᖃᕆᐊᓕᒃ 

ᐃᒥᐊᓗᒃᑖᕈᓐᓇᕐᓂᕐᒧᑦ ᐊᒻᒪᓗ ᐱᔪᓐᓇᐅᑎᓕᒃ ᐱᕈᖅᓯᐊᖃᕈᓐᓇᕐᓂᕐᒥᑦ ᑎᓴᒪᓂᑦ. 

ᑮᓇᐅᔭᓕᕆᓂᕐᒧᑦ ᐊᕐᕌᒍ 2019−20−ᒥᑦ, ᓂᐅᕕᖅᑕᐅᔪᑦ ᓱᕐᕋᖕᓇᖅᑐᑦ ᓄᓇᕗᒻᒥᑦ 

ᖃᕋᓴᐅᔭᒃᑯᑐᐊᖅ ᓂᐅᕕᕐᓇᖅᐳᖅ, ᐊᒻᒪᓗ ᓂᐅᕕᕐᑎᓂ ᑲᒪᒋᔭᐅᕙᒃᑐᑦ ᐃᒥᐊᓗᓕᕆᓂᕐ ᐊᒻᒪᓗ 

ᓱᕐᕋᖕᓇᖅᑐᓕᕆᓂᕐᒧᑦ ᑲᑎᒪᔨᖏᑦ.  ᒫᔨ 2019-ᖑᓕᖅᑎᓪᓗᒍ, ᑲᑎᒪᔩᑦ ᒪᕐᕈᖕᓂᒃ 

ᐱᔨᑦᑎᕋᖅᑎᖃᓕᓚᐅᖅᑐᐃᑦ ᓂᐅᕐᕈᑎᖃᕈᓐᓇᖅᖢᑎᒃ ᓄᓇᕗᒻᒥᐅᓄᑦ ᖃᕋᓴᐅᔭᑎᒍᑦ 

ᑎᑭᓴᐃᕝᕕᐅᔪᓐᓇᖅᑐᓂᒃ. 

ᓄᓇᕗᑦ ᓱᕐᕋᖕᓇᖅᑐᓄᑦ ᐱᖁᔭᖓᑎᒍᑦ, ᓱᕐᕋᖕᓇᖅᑐᓂᒃ ᓂᐅᕕᕐᕖᑦ, ᑎᑭᓴᐃᕝᕖᑦ ᐅᖓᓯᒃᑐᒦᑐᓄᑦ 

ᓂᐅᕕᖅᑐᓄᑦ, ᐊᒻᒪ ᓱᐴᖅᑐᒐᕐᕖᑦ ᐱᔪᓐᓇᐅᑎᖃᕆᐊᖃᕐᒪᑕ ᓱᕐᕋᖕᓇᖅᑐᓂᒃ ᐱᕝᕕᐅᔪᓐᓇᕐᓗᑎᒃ, 

ᐱᔪᓐᓇᐅᑎᑖᖅᑎᑦᑎᔨᓄᑦ ᐃᓱᒪᑕᒻᒪᕆᖕᒧᑦ ᐊᑎᓕᐅᖅᑕᐅᓯᒪᓗᓂ. ᐊᔾᔨᒋᙱᖦᖢᓂᐅᒃ 

ᐱᓕᕆᐊᒃᓴᖓ ᐃᒥᐊᓗᒃᑎᑑᙱᑦᑐᖅ, ᑖᒃᑯᐊ ᐃᒥᐊᓗᓕᕆᓂᕐᒧᑦ ᐊᒻᒪ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᐱᔪᓐᓇᐅᑎᑖᖅᑎᑦᑎᕙᙱᑦᑐᐃᓪᓕ ᓱᕐᕋᖕᓇᖅᑐᖅᑖᕈᒪᔪᓄᑦ, ᐃᒪᓐᓇᖔᕐᓕ 

ᐱᓕᕆᐊᖃᕐᓂᐊᖅᐳᑦ ᐅᓐᓂᕐᓗᒃᓴᕐᕕᐅᒍᑎᒃ ᑲᑎᒪᔨᐊᓛᑎᑐᑦ ᐅᓐᓂᕐᓗᒡᕕᐅᔪᓐᓇᕐᓗᑎᒃ, 

ᐅᓐᓂᕐᓗᒃᓴᕐᕕᐅᒍᑎᒡᓗ ᓈᓚᒃᐸᒡᓗᑎᒃ ᐃᓱᒪᓕᐅᕆᕙᒡᓗᑎᒡᓗ ᐱᔪᓐᓇᐅᑎᑖᖅᑎᑦᑎᓂᐅᑉ 

ᓄᑖᙳᕆᐊᖅᓯᓂᐅᓪᓘᓃᑦ ᐱᔪᒃᓴᐅᑕᐅᖕᒪᖔᑕ.   

ᑲᑎᒪᔩᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᒫᓐᓇᐅᔪᖅ ᑎᑎᕋᖅᓯᕙᓪᓕᐊᔪᑦ ᓯᕗᓪᓕᖅᐹᖅᓯᐅᑎᒥᒃ 

ᐱᔪᓐᓇᐅᑎᓕᕆᓂᐅᑉ ᐋᖅᑭᒃᓯᒪᓇᔭᕐᓂᖓᓂᒃ, ᓂᕆᐅᖕᓂᖃᖅᑐᐃᑦ ᐱᔪᓐᓇᐅᑎᖃᑦᑎᐊᖅᑐᓂᒃ 

ᑎᒥᐅᔪᓂᒃ ᓂᐅᕕᕐᕕᐅᔪᓐᓇᕋᔭᖅᑐᓂᒃ ᐅᑭᐅᖅ 2020 ᑎᑭᓯᒪᓕᖅᐸᑦ.  

 

ᐃᒥᐊᓗᖕᒧᑦ ᐱᔪᓐᓇᐅᑎᒥᒃ ᓄᑖᙳᐊᖅᑕᐅᓂᕐᒧᑦ ᐊᑐᐊᒐᖓ ᐊᓯᐊᖑᓕᖅᑐᖅ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᑦᓗ ᑲᑎᒪᔨᖏᑦ ᑲᔪᓯᔪᑦ ᐱᓕᕆᐊᖃᕐᓂᕐᒧᑦ 

ᐱᐅᓯᕚᓪᓕᖅᑎᑦᑎᓂᕐᒥᑦ ᐊᑑᑎᖃᑦᑎᐊᕐᓂᕐᒧᓗ ᐃᒥᐊᓗᑦᑖᕈᓐᓇᕐᓂᕐᒧᑦ ᓄᑖᒍᕆᐊᕐᑎᑦᑎᓂᕐᒧᑦ. 

ᒫᔾᔨ 2019−ᒥᑦ, ᐊᑐᕆᐊᓖᑦ ᐃᓕᔭᐅᓚᐅᕐᐳᖅ ᐱᔪᓐᓇᐅᑎᖃᕐᑐᓕᒫᓄᑦ ᐊᑐᐃᓐᓇᐅᑎᑦᑎᓂᕐᒥᑦ 

ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓇ)ᖕᓂᕐᒧᑦ, ᑲᔪᓯᑎᑕᐅᓪᓗᓂ ᓄᓇᕗᒻᒥᑦ 

ᐃᓚᐅᖃᑕᐅᓂᖏᓐᓄᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂᑦ. ᐋᓐᓂᐊᕐᑕᐃᓕᒪᔪᓕᕆᔨᒃᑯᑦ 

ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ−ᖕᓪ ᑭᒡᓕᖃᕈᑕᐅᓚᐅᕐᐳᖅ 

ᑐᒃᓯᕋᕐᑐᓄᑦ ᑲᑎᖅᓱᖅᑕᐅᑎᓪᓗᒋᑦ ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ. ᑕᐃᒪᐃᑎᓪᓗᒍ, 

ᑲᑎᒪᔩᑦ ᐅᖓᔭᕆᐊᕐᑎᑦᑎᓚᐅᕐᑐᑦ ᔫᓂ 30, 2020−ᖑᕋᓱᖕᓂᖓᓂᑦ.      

ᑲᑎᒪᔩᑦ ᐋᕿᐅᒪᑎᑦᑏᓐᓇᕐᑐᑦ ᐊᑐᕆᐊᓕᖕᓂᑦ ᐊᑐᖅᑕᐅᔪᒥ ᒫᓐᓇ ᐃᒥᐊᓗᒃᑖᕈᓐᓇᕐᓂᕐᒧᑦᓄᓇᕗᒻᒥᑦ 

ᓄᑖᙳᕆᐊᕐᑎᑦᑎᔪᒪᔪᓄᑦ ᐱᔪᓐᓇᐅᑎᒥᓂᒃ ᑲᑎᒪᔨᓂ ᑲᑎᒪᔾᔪᑕᐅᔭᕆᐊᓖᑦ (ᑲᑎᖃᑎᒌᒡᓗᑎᒃ 

ᐅᕝᕙᓘᓐᓃᑦ ᐅᖃᓘᑎᒃᑯᑦ) ᓯᕗᓂᖓᒍᑦ ᐱᔪᓐᓇᐅᑎᖓ ᐃᓱᓕᓚᐅᖏᑎᓪᓗᒍ. 

ᑲᑎᒪᓂᖃᕆᐊᖃᓲᖑᔾᔪᑎᖓᓕ ᐱᔪᓐᓇᐅᑎᓂᒃ ᑎᒍᒥᐊᖅᑎᙳᖅᑎᑕᐅᔪᑦ ᑐᑭᓯᐅᒪᒐᓗᐊᕐᒪᖔᑕ 

ᖃᓄᖅ ᐱᔭᕆᐊᖃᕐᒪᖔᕐᒥᓂᒃ ᐱᖁᔭᐅᑉ ᐊᑐᐊᒐᖏᑎᒍᑦ, ᐊᒻᒪ ᐱᔪᓐᓇᐅᑎᑖᖅᑎᑕᐅᓯᒪᔪᑦ 

ᐃᓱᓕᔾᔪᔾᔨᒑᖓᒥᒃ ᐃᓚᒋᐊᖅᓯᖁᔨᔪᑦ ᐅᓄᕈᓐᓃᕐᔫᒥᑎᓐᓇᓱᒃᖢᒋᑦ ᑎᑎᖅᑲᓕᕆᔭᐅᔾᔪᑎᖏᑦ 

ᑭᖑᕙᖅᑕᓗᐊᕐᓂᐊᙱᒻᒪᑕ. 

ᑲᑎᒪᔩᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᔪᓂᒃ ᐱᓕᕆᔾᔪᓰᑦ 

ᓈᒻᒪᖕᓂᖅᓴᐅᔾᔪᑎᒃᓴᖏᓐᓂᒃ ᕿᓂᖅᓴᖃᑎᒋᕙᒡᓗᓂᒋᑦ ᐃᓕᖅᑯᓯᑦᑎᐊᕙᓕᐅᖃᑎᒋᓗᓂᒋᓪᓗ, 

ᓂᕆᐅᒃᖢᑎᒡᓗ ᓯᕗᒻᒧᐊᒍᑎᖃᒃᑲᓐᓂᕐᓂᐊᕐᓂᕐᒥᓂᒃ ᐅᑭᐅᒥ ᐊᒡᒋᖅᑐᒥ.  

ᐃᒥᐊᓗᓕᕆᓂᕐᒧᑦ ᐱᔪᓐᓇᐅᑎᑖᖅᓯᒪᔪᑦ ᐅᑭᐅᖅ 2019-2020−ᒧᑦ 

ᑎᑎᕋᖅᓯᒪᔪᒥᑦ ᐃᓚᖓ 6(3)(a)(i) ᑖᒃᑯᓇᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ, ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑲᑎᒪᔩᑦ ᐱᔪᓐᓇᕐᓂᖃᖅᑐᑦ ᐱᑖᖅᑎᑦᑎᓂᕐᒥᑦ, 

ᓄᑖᕈᕆᐊᖅᑎᑦᑎᓂᕐᒥᑦ ᐊᒻᒪ ᐊᐅᓪᓛᖅᑎᑦᑎᓂᕐᒥᑦ ᐃᒥᐊᓗᒻᒧᑦ ᐱᔪᓐᓇᐅᑎᓂᑦ.  

ᑎᑎᕋᖅᓯᒪᔪᖅ ᐃᓚᖓ 17 ᒪᓕᓪᓗᒍ ᐃᒥᐊᓗᒻᒧᑦ ᐱᖁᔭᕐᒥᑦ, ᐱᔪᓐᓇᐅᑎᓕᒫᑦ ᐱᔭᐅᔪᑦ 

ᐃᒥᐊᓗᓕᕆᓂᕐᒧᑦ ᐱᖁᔭᕐᓂᑦ ᐊᑐᕈᓐᓃᕐᓂᖃᓲᑦ ᒫᔾᔨ 31−ᖑᓕᕌᖓᑦ ᐊᕐᕌᒍᑕᒫᑦ, 

ᐊᔾᔨᒋᙱᑕᖓᓂ ᐅᓪᓗᖃᕌᖓᑕ ᓇᓗᓇᐃᖅᓯᒪᒃᐸᑦ ᐱᔪᓐᓇᐅᑎᒥᒃ. ᐱᔪᓐᓇᐅᑎᖃᖅᑎᑕᐅᔪᑦ 

ᑎᒍᒥᐊᖅᑏᑦ ᐊᕐᕌᒍᑕᒫᖅ ᑐᓂᓯᖃᑦᑕᕆᐊᓖᑦ ᓄᑖᕈᕆᐊᖅᑕᐅᔾᔪᑎᑐᔅᓴᒥᑦ ᐱᔪᒪᐅᑎᒥᑦ ᑲᑎᒪᔨᓄᑦ, 

ᑖᒃᑯᓇᙵᑦ ᓄᑖᕈᕆᐊᖅᑕᐅᓕᕐᓗᑎᑦ ᐊᕐᕌᒍᒃᑲᓐᓂᕐᒧᑦ ᐊᑐᕐᓂᐊᕐᓗᓂ. 

ᑲᑎᒪᔩᑦ ᓄᑖᕈᕆᐊᖅᑎᑦᑎᓚᐅᖅᑐᑦ ᐃᒥᐊᓗᒻᒧᑦ ᐱᔪᓐᓇᐅᑎᓂᑦ ᐊᕐᕌᒍᒋᓐᓄᑦ 2019-2020, 

ᐊᑐᕈᓐᓇᕐᓂᐊᖅᑐᑦ ᐊᕐᕌᒍᒧᑦ ᑎᑭᓪᓗᒍ ᒫᑦᓯ 31, 2020. 

ᐱᔪᓐᓇᐅᑎᐅᑉ 

ᓈᓴᐅᑎᖓ 
ᐃᒥᕋᓚᕕᓖᑦ ᐊᑎᖏᑦ ᐱᔪᓐᓇᐅᑎᖓᑕ ᖃᓄᐃᑦᑐᒨᖓᓂᖓ 

001 
ᒍᕌᓇᑦ ᓂᕆᕕᒃ ᐊᒻᒪ ᓂᕆᖃᑎᒌᕖᑦ, ᑎᔅᑲᕗᕆ 

ᑐᔪᕐᒥᕕᒃ 

ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

003 ᐅᐃᒃᔅ ᐃᒥᕐᕕᖓ #570, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

004 
ᐅᑭᐅᖅᑕᖅᑐᖅ ᐃᒥᕋᓚᕝᕕᒃ ᐊᒻᒪ ᐊᒪᕈᕐᓄᑦ ᑎᓯ 

(ᑲᓇᑕᒥᑦ ᐅᓇᑖᖅᑐᔅᓴᖃᕐᕕᒃ, ᐊᓘᑦ) 

ᓂᐅᕕᐅᔅᓴᖃᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

008 ᕘᐱᓱ ᕌᑭᑦ ᑲᓚᑉ ᐃᒥᕋᓚᕝᕕᒃ. 
ᐃᓛᒃᑰᖅᑐᓂ ᑭᐱᙳᐃᔭᖅᑎᑦᑎᔪᓂ 

ᐱᔪᓐᓇᐅᑎ 

009 ᖁᑦᑎᑦᑐᒥᑦ ᑐᔪᕐᒥᕕᒃ 
ᐊᔾᔨᐅᖏᑦᑐᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

014 ᓖᔾᔭᒃᑯᒃ ᐃᓪᓗ 168, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

017 ᐳᕉᐱᓱ ᐃᓐ 
ᑐᔪᕐᒥᔪᓄᑦ ᐃᒥᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

018 ᕗᕉᑉ ᓂᕿᓕᐅᕐᕕᒃ ᐊᒻᒪ ᓂᕆᕕᒃ 
ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

019 ᓯᕐᓗᐊᖅ ᐃᒥᕐᕕᒃ ᓂᕆᕕᐅᓯᓐᓈᑦ 
ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

020 ᐅᑭᐅᖅᑕᖅᑐᒥᑦ ᑐᔪᕐᒥᕕᒃ 
ᐊᔾᔨᐅᖏᑦᑐᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

023 ᐅᐃᕖᒃᑯᑦ ᑲᑐᔾᔨᖃᑎᒌᒃᑯᖏᑦ ᓄᓇᕗᒻᒥᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

025 
ᐸᓖᓯᒃᑯᑦ ᐊᖓᔪᖅᑳᖃᕐᕖᑦ − ᐃᓚᒋᔭᐅᔪᓄᑦ 

ᐃᒥᕋᓚᕝᕕᒃ (ᐃᖃᓗᐃᑦ) 

ᓂᐅᕕᐅᔅᓴᖃᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

026 
ᐃᖃᓗᑦᑑᑦᑎᐊᖅ ᐃᐅᒃᔅ ᐃᒥᕋᓚᕝᕕᒃ ᓈᓴᐅᑎᖓ 

#593, 

ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

ᐃᖃᓗᒃᑑᑦᑎᐊᖅ 

028 
ᑐᐊᓴᑦ ᑐᔪᕐᒥᕕᖁᑎᖏᑦ, ᕼᐅᐃᑦ ᕼᐅᐃᑦ 

ᐳᓚᕋᖅᑐᓕᕆᔨᖏᑦ 

ᑐᔪᕐᒥᔪᓄᑦ ᐃᒥᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

029 
ᐅᑭᐅᖅᑕᖅᑐᖅ ᑐᔪᕐᒥᕕᒃ, ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᕼᐋᓚᑏᕐᕕᒃ 

ᐊᔾᔨᐅᖏᑦᑐᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

030 ᓖᔾᔭᒃᑯᒃ ᐃᒥᕐᕕᖓᑦ #169, ᑲᖏᖅᖠᓂᖅ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

031 ᓯᓈᒃ 
ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

032 ᓄᓇᕗᒻᒥ ᐱᐊᓕᐅᖅᑏᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

033 ᓯᓂᒃᑕᕐᕕᒃ 
ᑐᔪᕐᒥᔪᓄᑦ ᐃᒥᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

034 ᑕᑎᒪᕝᕕᒃ 
ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

BP001 ᓄᓇᕗᒻᒥ ᐱᐊᓕᐅᖅᑏᑦ ᓕᒥᑎᑦ. ᐃᒥᐊᓗᓕᐅᕈᓐᓇᕐᓂᒧᑦ ᐱᔪᓐᓇᐅᑎ 

 

 

ᓄᕙᒡᔪᐊᕐᓇᒧᑦ ᐱᔾᔪᑎᓖᑦ:  

ᐅᖓᕝᕙᕆᐊᑕᐅᔪᖅ ᑲᔪᓯᑎᑕᐅᓚᐅᕐᑐᑦ ᐱᔾᔪᑎᒋᓪᓗᒍ ᓴᕿᑎᑕᐅᕙᓪᓕᐊᓂᖏᑦ ᐱᔭᕇᖅᑕᐅᓯᒪᖏᑦᑐᑦ 

ᓄᑖᙳᕆᐊᖅᑕᐅᓂᕐᒧᑦ ᑐᒃᓯᕋᐅᑏᑦ ᑲᒪᒋᔭᐅᔪᓐᓇᖏᑲᓚᐅᕐᑐᖅ ᓄᕙᒡᔪᐊᕐᓇᖅ 19−ᒧᑦ ᒪᑐᓯᒪᐅᕐᓂᖏᓐᓄᑦ.  

ᐅᖓᕙᕆᐊᖅᑕᐅᓯᒪᔪᖅ ᔫᓂ 30, 2020−ᙳᕋᓱᖕᓂᖓᓂ: 

ᐱᔪᓐᓇᐅᑎᐅᑉ 

ᓈᓴᐅᑎᖓ 
ᐃᒥᕋᓚᕕᓖᑦ ᐊᑎᖏᑦ ᐱᔪᓐᓇᐅᑎᖓᑕ ᖃᓄᐃᑦᑐᒨᖓᓂᖓ  

003 ᐅᐃᒃᔅ ᐃᒥᕐᕕᖓ #570, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

009 ᖁᑦᑎᑦᑐᒥᑦ ᑐᔪᕐᒥᕕᒃ 
ᐊᔾᔨᐅᖏᑦᑐᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

014 ᓖᔾᔭᒃᑯᒃ ᐃᓪᓗ 168, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

026 

ᐃᖃᓗᑦᑑᑦᑎᐊᖅ ᐃᐅᒃᔅ ᐃᒥᕋᓚᕝᕕᒃ ᓈᓴᐅᑎᖓ 

#593, 

ᐃᖃᓗᒃᑑᑦᑎᐊᖅ 

ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

033 ᓯᓂᒃᑕᕐᕕᒃ 
ᑐᔪᕐᒥᔪᓄᑦ ᐃᒥᕐᕕᒻᒥᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

034 ᑕᑎᒪᕝᕕᒃ 
ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 

 


